
 

 

A. Abañ ko me ej kōkkure an armij iben don: 

❖ Kōjebel armij im akwāāl. 

— Ta jebel ko rar walok ilo Eklesia eo ilo Korint (1 Kor. 1:12)?? 

— Elōn ri tel ro rar etal ñan Corinth, im kajjojo ri tõmak ro ewor aer ri kwalok me elap aer iakwe ir (Paul, Apollos, 
Peter...) Men in ear tõbar ñan joñan eo me en walok akwāāl ibwiljier (1 Cor. 1:11). 

— Ilo aer jab kile ke rej aolep kwalok kin juõn wot naan ekwojarjar, ak rej kalemjak wõt men ko rejjab reaorõk                                   
(1 Cor. 3:5-8). 

— Jidik ñan jidik, ear jelet mour an eklesia eo (1 Cor. 3:3). Ilo aer jab rejetak ñan don ear kōmman bwe en jab emman 
an armij ro kōmmane kwojkwoj eo an Iroij (1 Cor. 11:33), im rar etal ñan joñan eo rar bōk eddo in ekajete don ilo 
jikin ekajet (1 Cor. 6:1). 

B. Ewi wawein ad maroñ in kejbãrok boroen ibben don: 

❖ Iben don ilo Kraist. 

— “Kraist ej jepel ke? Paul ear kar debwāāl kōn koṃ ke? Ak koṃ ar peptaij ilo etan Paul ke?” (1 Korint 1:13). Ilo 
kajitok kein, Paul ekōnaan kōmman bwe ren lemnok. 

— Ibben dron emaron walok ilo ad bōk Jisōs einwot ad Iroij. Ibben dron ejjab walok ilo ad bokake lemnok ko an juon 
jeid ak jatid, ak ilo ad dāpij wōt ak kajutak kumi ko mottar make.. 

— Ak ad iben don ilo Jisōs ejjab melelen jej lemnak joñan wot juon. Ejjab melelen bwe jej aolep juon wot lemnok kin 
men otemjej, ak bwe jej jerbal ilo juon wōt wewein. 

— Oktak ko redik ilo lemnok ko ad, menin letok ko reoktak jen don, ñe rej bedbed ion Kraist, ijellokin an kōmman 
akwāāl, ej kōmman bwe en wor ibben dron. (1 Cor. 12:12-13, 25, 27). 

— Ibben dorn iloan eklesia eo ej walok wōt ilo ad karmijete kij make im mour kin Jisōs. 

❖ Mālōtlōt im rūttolok. 

— Paul ej naetan Rikirijin ro rejañin rūtto, “rej niñniñ wot ilo Kraist,” “ri kanniōk” ( 1 Korint 3:1 ). Kain Rikirijin rot rein 
rej lukkun lale armij jen aer lale Jisōs. 

— Ñe armij rej kautej jet ri tel ro ilo an jolok ro jet, armij rot rein rej komman jepel iloan Eklesia eo. Menin ej kwalok 
kin aer jañin rūttolok. Kin menin, Paul ej karuwaineneik kij bwe jen rūttolok ilo Kraist (1 Korint 2:6). 

— Ejañin Rūtto : Rej einwot ajiri ro (1 Cor. 3:1); rej moñā milk (1 Cor. 3:2); Rej Kanniōk (1 Cor. 3:3); Ekar mōkaj aer lori 
im kommane lemnak ko ak naan ko an ro jet (1 Cor. 3:4). 

— Erūtto : Rej rūtto (1 Cor. 14:20); Rej Moñā Mõña ko Rebbin (Heb. 5:14); Rej Ilo Jitõb (1 Cor. 2:13); Ewōr ippāer kile 
kin jetōb kwojarjar (1 Cor. 2:14). 

❖ Jerbal im ettā boro. 

— Einwõt ilo ran kein, ilo ebeben eo kein kajuõn armij ro rar jebel jen dron kin kien, meletlet, kabuñ, im tõmak ko jet. 
Ewi wawein ad maroñ bōbrae lemnok in jen an deloñ iloan eklesia in im kōmman jebel? 

— Molen ak manit eo an juon ri tel ej elap an aurok. Eaikwij bwe ri tel ro remelele kin jerbal ko aer einwot juon ri lale 
armij ilo eklesia eo. Eklesia eo ak kabuñ eo ejjab an ri tel ro, ak rej maneja ak ri lale wot kin jerbal ko an Kraist iloan 
eklesia eo. 

— Paran ak ri tel eo euteej tata ilo eklesia eo ej Kraist, im aolep ro jet rej “rekarejaran Kraist” (1 Cor. 4:1). 



 

 

— Ri karejar eo ej jerbal ilo eklesia eo ej aikuj in jerbal einwot an Iroij eo an jerbal: aolep ien ej aikuij lelok e make ilo 
ettā im jerbal ñan ro jet ( Phil . 2:3-8). 

— Ibben dron rot eo enaj kar walok iloan eklesia eo elañe aolep – jab baj jet ri tel ro wōt, ak aolep membōr ro – rej 
kōmmane ilo wewein in? 

❖ Kauteej Ri tel ro. 

— Meñe ewor akwāāl ikotan kumi ko ibelakin ri tel ro iloan eklesia eo ejjab melelen bwe jej aikuj jolok ir. Ilo oktak, 
Paul ear rejetake im jojomare jerbal in kwalok naan eo an Apollos im jerbal eo an ilo Korint (1 Cor. 3:5-6; 4:6; 
16:12).. 

— Ñe ri tel ro an juon eklesia rej tiljek wot ilo aer jerbal, rej tellokin bōk kautiej (1 Cor. 4:2; 1 Tim. 5:17). Ak meñe 
rejjab bõk kautiej in, rej aikwij tiljek wõt ilo jerbal ko aer kinke rejelã bwe Anij make, jab armij ro, eo enaj ekajete ir 
(1 Cor. 4:3-4). 

— Ritōl ro an Rikirijin rej aikwij ļoor iaļ eo an Jisōs ilo aer m̧ōņōņō in en̄taan kōn ro jeir im jatier, im barāinwōt, eļan̄n̄e 
eaikuj, mej kōn jerbal in karejar eo aer (1 Cor. 4:11-13; 2 Cor. 11:23-28). 

— Anij ear jab kir ri tel ro ak membōr ro ñan aer tarinae ak akwāāl don, ak ear kir ir bwe ren ibben doń ilo aer nebar 
Jisōs im kwalok naan eo an debwāāl eo. 


